
■ L’AURA

I vegn pli fraid

(lq) Ils vehichels da sport per
tut diever – sport utility ve-
hicles, èn responsabels per ina
gronda part da las emissiuns
CO2. Quella pretensiun fa l’orga-
nisaziun per l’ambient Green-
peace. Tenor ina studia da l’orga-
nisaziun è l’augment dals vehi-
chels «off-road» stà ils davos sis

onns fitg grond. Avant sis onns
cumpravan anc trais pertschient
in vehichel «off-road», actual-
main fan otg pertschient quai.
Tals vehichels produceschian
35% dapli CO2 ch’in vehichel
normal. Greenpeace pretenda
ina limita da l’import dals vehi-
chels da «life-style».

Pli e pli gronds vehichels

La vendida dals vehichels «off-road» è s’augmentada fermamain. Tenor
Greenpeace produceschan quels vehichels dapli CO2. KEYSTONE

KEYSTONE

DA CLAUDIA CADRUVI / ANR

Il Blick daventa pli e pli
sanester. Onns a la lunga

han ins pudì sa fidar sin el.
Sin pagina trais era la blut-
ta. Ils asilants eran crimi-
nals. Ils sanesters atgna-
main era. Haschisch era
ina droga mortala. 

Dapi in temp ha 
quai midà radical.

Canabis p. ex. n’è insum-
ma betg pli privlus. I para
bunamain, sco sch’ils re-
dacturs dal «Blick» avessan
sez pruvà ora quai. Ils asi-
lants na vegnan betg pli
fatgs giu uschè consequen-
tamain. E la blutta sin pa-
gina trais è svanida. Per-
suenter chatt’ins adina ina
istorgietta da sex insanua
entamez la gasetta – ina
che cudizza anc bler pli
fitg che be in banal maletg
blut.

Ch’il «Blick» ha midà
cassatga era politica-

main han ins pudì observar
a moda excellenta l’en-
tschatta da quest’emna: Sin
il frontispizi dal glindesdi
paradeschan ils chaus da
Christoph Blocher e da 
Simonetta Sommaruga.
Tranter las duas testas stat
en la scrittira la pli gronda
ch’i dat: pps 28 per-
tschient, pss e verds 32
pertschient. 

Il «Blick» relativescha pia
ils himnis che tut las au-

tras gasettas e medias chan-
tan. Betg la pps è la ferma,
mabain l’ala sanestra ense-
men cun ils verds. Quai è il
messadi dal «Blick». 

Era il mardi cuntinua il
«Blick» sia lingia sane-

stra. El rapporta sin pagina
dus l’emprim tge propostas
che Christiane Brunner, la

presidenta dals sanesters, fa
per eleger il december il
cussegl federal: Numnada-
main d’eleger per Villiger in
successur da la pps e suen-
ter dus onns substituir
Deiss cun in nov cusseglier
federal da la pld. Pir suenter
notescha il «Blick» ils gia-
vischs da las autras partidas.

L’emprim mument pari
suspectus che la pli fer-

ma gasetta da la Svizra
tschenta tuttenina ora sias
letras grassas a favur dals
sanesters. Tge èsi capità
cun «la pli ferma gasetta
svizra», cun la gasetta che
obedescha sulet a las reglas
dal martgà? Daco scriva el-
la, gist uss che la pps gudo-
gna ad in gudagnar, tut-
tenina per ils sanesters? Il
quint è simpel: 28 per-
tschient pps fa pli paucs
lecturs che 32 pertschient
sanesters e verds.

■ GLOSSA

«Blick»: Pli sanester e main blut

■ (anr) Il Chor maschadà gri-
schun Turitg tschertga chan-
taduras e chantadurs per in
project pli grond. L’onn pro-
xim vul il chor manar si il re-
quiem da Gabriel Fauré. I sa
tracta d’ina ovra per sopran,
bariton, chor ed orchester. La
part instrumentala surpiglia il
«Jugendorchester Crescendo»

da las scolas medias dal chan-
tun Turitg.

Ciril Berther, il president dal
chor, di ch’i vegnia a dar per
part emprovas da chant nua che
sulet singulas vuschs hajan da
prender part. En tut quintian
ins cun radund 15 emprovas
per mintga vusch. 

Las emprovas cumenzan il

schaner ed han lieu mintgamai
la mesemna a las 20.00 en il
«Limmatschulhaus» a Turitg.
Remo Weishaupt dirigia il chor.
Il zercladur vegn il requiem
manà si.

Adressa da contact: Ciril Berther,
Mülistatt 12, 8955 Oetwil a.d.L., 
telefon 01 748 45 50, 
e-mail: cirberther@bluewin.ch

auch ohne Blocher?

